MINUTI

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 12
It-Tnejn, 27 ta' Settembru, 2004.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6:36 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Robert Arrigo; l-Onor. Mario de Marco; l-Onor. Tonio Fenech (Segretarju Parlamentari); l-Onor. Austin Gatt (Ministru ta’ l-Investiment, l-Industrija u t-Teknoloġija ta’ l-Informatika); l-Onor. Joseph Sammut; u l-Onor. Leo Brincat (sostitut) kienu preżenti.

TALBA

L-Iskrivana qalet it-Talba.

MINUTI

Il-Minuti tal-Laqgħa Nru. 11 li saret fl-14 ta’ Lulju, 2004 ġew konfermati. 

KORRISPONDENZA

Iċ-Chairman informa lill-Kumitat li kien irċieva din il-korrispondenza: 

“Performance audit on the Management of Procurement Report on recommendations and actions” mingħand is-Sur Mario Falzon, Chief Executive Officer tal-Malta Transport Authority.  

DISKUSSJONI PRELIMINARI DWAR “DAR MALTA” FI BRUSSELS 
Fil-bidu tal-laqgħa ċ-Chairman ressaq verbalment mozzjoni li tgħid li l-Kumitat għandu jifli x-xiri  u n-nefqa mill-Gvern ta’ Malta ta’ “Dar Malta” fi Brussell.

Wara diskussjoni qasira l-Kumitat qabel li għandu jsir eżami li fih jifli l-proċedura ta’ kif sar l-akkwist u mhux jidħol fid-deċiżjoni politika ta’ jekk kellux isir l-akkwist.
Ġie maqbul ukoll mill-Membri tal-Kumitat li f’każ li wara li ssir id-diskussjoni jirriżulta li għandha ssir investigazzjoni ulterjuri, tali investigazzjoni tgħaddi f’idejn l-Awditur Ġenerali.

Wara diversi suġġerimenti, il-Kumitat qabel li jiltaqa’ nhar it-Tnejn, it-Tlieta u l-Erbgħa, 11, 12 u 13 ta’ Ottubru, 2004 mit-3:00p.m. sa l-10:00p.m.

Fuq proposta taċ-Chairman u l-Onor. Leo Brincat il-Kumitat qabel li:

1.
Għal-laqgħa ta’ nhar it-Tnejn, 11 ta’ Ottubru, 2004 għandhom jissejħu:
L-Onor. Lawrence Gonzi, Prim Ministru;

L-Onor. Tonio Fenech, Segretarju Parlamentari;

L-Onor. John Dalli M.P.; u

Is-Sur Richard Cachia Caruana.
2.
Għal-laqgħa ta’ nhar it-Tlieta, 13 ta’ Ottubru, 2004 għandhom jissejħu:


Il-Kummissarju Dr. Joe Borg;


Is-Sur Albert Mizzi;


L-Avukat Peter Caruana Galizia; u 


Il-Perit Martin Xuereb. 
3.
Għat-tliet laqgħat kollha għandhom jissejħu:


Is-Segretarju Permanenti fl-Uffiċċju tal-Prim Ministru;


Is-Segretarju Permanenti fil-Ministeru tal-Finanzi;



Is-Segretarju Permanenti fil-Ministeru ta’ l-Affarijiet Barranin;

Is-Sur Gaetan Naudi bħala ex Segretarju Permanenti fil-Ministeru ta’ l-Affarijiet Barranin;
Id-Direttur Ġenerali, Taqsima Xogħlijiet;

Id-Direttur, Internal Audit and Investigations Directorate; 

Id-Director Corporate Services, Ministeru ta’ l-Affarijiet Barranin;

Is-Sur Ivan Falzon, Chairman MIMCOL;

Is-Sur Mario Mizzi, CEO MIMCOL; u

Is-Sur Vincent Mifsud, Manager MIMCOL.

Wara talba informali li saret lill-Kumitat għal filming ta’ dawn il-laqgħat, il-Kumitat qabel li jistieden lill-istazzjonijiet televiżivi lokali kollha sabiex jekk iridu jiffilmjaw l-ewwel ftit minuti tal-laqgħa.
Fis-7:15 p.m. il-Kumitat aġġorna għal nhar it-Tnejn, 11 ta’ Ottubru, 2004 b’din l-aġenda:

1. Minuti; u 

Diskussjoni dwar l-akkwist u r-refurbishing ta’ “Dar Malta” fi Brussels. 

